
ЦIИЙИ
ДУЬНЬЯ

РАЙАДМИНИСТРАЦИЯДА СОВЕЩАНИЕ 

1928-йисалай акъатзава

И мукьва 
Д о р т м у н д -
да  (Герма -
ние) азаддиз 
кьуршахар 
кьунай Ев-
р о п а д и н 
ч е м п и о н ат 
кьиле фена. 
Ана ахцегь-
ви пагьли-
ван Жабраил 

Гьажиева (74 кг.) нубатдин къизил-
дин медаль къазанмишна. 

«Чна ваз нубатдин агалкьун 
рикIин сидкьидай мубаракзава! 
Къуй ви уьмуьрда суварар ва 
лайихлу шабагьар гзаф хьурай. 
Ви тIвар дуьньяда машгьур хьайи 
ахцегьвийрин жергеда гьатнавайди 
гьамиша рикIел хуьх! Чна валди 
дамахзава!». 
«Ахцегь район» МР-дин кьил

  О.М.АБДУЛКЕРИМОВ
Райсобранидин председатель   

А-К.Н.ПОЛЧАЕВ           

УЬЛКВЕДИН КЬИЛ АГЬАЛИЙРИХЪ 
ГАЛАЗ АЛАКЪАДАМАД «COVID-19»-ди КЬИЛ 

ХКАЖЗАВА

МУШТУЛУХ!

Республикадин емдин совхозар ахтармишунин 
нетижада РД-дин хуьруьн майишатдин ва недай 
суьрсетдин министр Баттал Батталова малдаррин 
вилик запасда тазвай гьар йисан алафрин кьадар 
артухарунин везифа эцигна, хабар гана информа-
генстводиз ведомстводин пресс-къуллугъди. Гьа икI 
адан тапшуругъдалди гьазурзавай векьерин ери ва 
кьадар кьве сеферда артухарда. Министрди рикIел 
хкайвал, алатай хъуьтIуьз бязи майишатри чпин 

гьайванар анжах 25 процент алафралди таъминарна. 
«Им гзаф агъуз тир нетижа ва чи малдаррин 

к��������������������������������������������������I�������������������������������������������������валахдин нукьсан я. Виликамаз хъуьт��������������I�������������уьз гьазурви-
лер акун тавур абур хейлин четинвилерал расалмиш 
хьана. Ингье гьавиляй исятда за чи карханайрин 
директоррин вилик гьазурзавай алафрин кьадар кьве 
сеферда артухарунин везифа эцигзава», - лагьана 
Баттал Батталова.

         Даш АЛИЕВ

6-июлдиз райадминистраци-
ядин активдин нубатдин совеща-
ние Ахцегь муниципалитетдин 
кьилин заместитель Вадим Агъ-
асиеван регьбервилик кваз кьиле 
фена.  Сифте гафуна ада залда-
вайбурун дикъет республикада ва 
районда коронавирусдин азардин 
вилик пад кьунин гьакъиндай 
авай гьаларал желбна. 

- 5-июлдин делилралди, Дагъ-
устанда 36 агъзурни 46 кас коро-
навирусдик азарлу я, эхиримжи 
суткада 148 дуьшуьш дуьздал 
акьалтнава. И завалдин вилик пад 
анжах рапар ягъуналди кьаз же-
ридал шак алач. 1-сентябрдалди 
образованидин идарайрин коллек-
тиврин 80 % вакцинация авунин 
чарасузвал ава…, – лагьана ада.

Налогар кIватIунин гьакъин-
дай гаф райадминистрациядин 
экономикадин отделдин началь-
ник Фатима Агьмедовади къачу-
на: районда налогар кIватIунай 6 
вацран тапшуругъар эменнидай 
99,5 % ва чилин налогдай 93,3 
% кьилиз акъуднава.   Районэгь-
лийрин кIвачихъ транспортдин 
налогрин ва страховой взносрин 
гьакъиндай кIватI хьанвай буржар 

яваш-яваш вахкузва.
Райондин образованидин 

Управленидин начальник Алмас 
Гьажиева къейд авурвал, цIи 
9-класс акьалтIар авур 243 аялди 
Ахцегьрин 2-нумрадин школадин 
базадал ГИА-дин имтигьанар 
вахкана. 21 аялдиз урус чIалай ва 
20 даз математикадай «2» атана. 
Абуру а имтигьанар резервдин 
йикъара вахкана. И кьве предмет-
дайни «2» атай са аялди имтигьан 
сентябрдиз вахкуда. 

Совещанидал райондин ад-
министративный комиссиядин 
секретарь Фиридин Магьмудова 
вичин къуллугъдин вилик акъ-
вазнавай месэлайрин гьакъиндай 
малуматда къейд авурвал, цIи чна 
районда хъвадай ва майишатда 
ишлемишдай ятар чиркинарзавай 
500 далай артух тахсиркарвилер 
дуьздал акьулдна, сангигиенадин 
истемишунрал амал ийиз вугун 
патал вишералди рейдер кьиле 
тухвана ва икI мад. 

Къарагъарнавай месэлайрин 
гьакъиндай гьакI райондин Обще-
ственный палатадин председатель 
Али Исмаилов, «ЦIийи дуьнья» 
газетдин редактор Дашдемир 
Шерифалиев ва маса юлдашар 
рахана. 

Обращаем внимание граждан, планирующих посетить по-
граничную зону на территории Республики Дагестан, на 
изменения Административного регламента ФСБ России по 

предоставлению государственной услуги по выдаче пропусков для въезда 
(прохода) лиц и транспортных средств в пограничную зону, разрешений 
на хозяйственную и иную деятельность в пограничной зоне.

Изменения внесены в формы заявлений о 
предоставлении государственной услуги и гра-
фика приёма граждан. Сроки предоставления 
государственной услуги (оформление пропусков 
и разрешений) остались прежними: для граждан 
Российской Федерации не более 15 рабочих дней, 
для иностранных граждан не более 30 рабочих 
дней.

Изменения согласно приказу ФСБ России 
от 03.03.2021 № 89 вступают в силу с 5 июля 
2021 года.

Важно отметить, что пропуски в погранич-
ную зону (разрешение на хозяйственную деятель-
ность) могут быть оформлены:

гражданами РФ, имеющими постоянную регистрацию на территории 
Республики Дагестан — на срок до трёх лет;

иностранными гражданами и гражданами РФ, не имеющими по-
стоянной регистрации на территории Республики Дагестан — на срок 
до одного года.

За дополнительной консультацией по вопросам предоставления го-
сударственной услуги граждане могут обратиться в Пограничное управ-
ление ФСБ России по Республике Дагестан по адресам:

г. Каспийск ул. Пограничная д.1, тел. 8 (8722) 98-86-08; в подразделе-
ния Пограничного управления:

г. Каспийск ул. Ленина д.1а, тел. 8 (8722) 51-24-58; 
г. Дербент ул. Зои Космодемьянской д.З, тел. 8 (8722) 51-20-88; 
Ахтынский район п. Ахты, тел. 8 964 001 13 23;
Хунзахский район п. Арани ул. Наби Кураева, тел. 8 (8722) 51 24 12. 
График работы: понедельник-четверг с 09:30-13:00 до 14:30-17:30; 

пятница с 09:30-13:00 до 14:30-16:00.

ПОГРАНУПРАВЛЕНИЕ ФСБ 
РОССИИ ПО РД ИНФОРМИРУЕТ

Июндин эхиримжи юкъ-
уз Россиядин Прези-
дент Владимир Путин 

агьалийрихъ галаз 18-сеферда 

алакъада хьана. Уьлкведин кьили 
3 сятни 42 декьикьада агьалий-
рин 68 суалдиз жавабар гана. 
Абур гьар жуьре месэлайриз 
талукьбур тир, кьилди къачуртIа, 
коронавирусдиз, яшайишдин 
хилез, газификациядиз, экологи-
ядиз, интернетдиз, экономикадиз, 
США-дихъ, Украинадихъ ва маса 
уьлквейрихъ галаз алакъайриз.

Гекъигун патал, 2020-йисуз 
Россиядин Президентди агьалий-
рихъ галаз алакъадин сергьятра 
аваз абурун патай 344 агъзур арза 
кьабулна. Абурукай саки 53 агъ-
зур арза гьялнава. Амай саки 184 
агъзур арза гила кьилиз акъудзава. 
Кьве агъзурдалай гзаф инсанри 
алиментар гунихъ галаз алакъалу 
суалар вугана. И кар фикирда 
кьуналди 2021-йисан 1-июлдилай 
Россияда анжах са диде ва я буба 
авай 8-17 йис яш хьанвай аялриз 

ва я алиментар къачун патал 
суддин къарар авай ва алиментар 
къачун тийизвай хизанриз гьар 
вацран пособияр гунин кIвалах 
кардик кутазва.

Арзайрикай сад рекье турда-
лай кьулухъ 2020-йисуз Россияда 
яшайишдин кIвалер газдал таъми-
нарзавай законодательный акта-
рик дегишвилер кухтуна. Гьа икI, 
2023-йисалди уьлкведа кIвалерин 
сергьятрив къведалди газдин ком-
муникацияр пулсуздаказ тухун 
таъминарда. Идалайни гъейри, 
юкьван профобразованидин му-
ниципальный ва гостешкилатра 
классрин руководство тухунай пул 
гуз башламишнава. Агьалийрихъ 
галаз алакъадин важиблу къарар-
рикай сад ам я хьи, Брайлеран 
дисплей реабилитациядин такьа-
трин сиягьдик кутада.     

ГЬАЙВАНАР КУЬЧАРУНИН 
МЕСЭЛАЯР ВЕРЕВИРДНА

И мукьвара РД-дин хуьруьн 
майишатдин ва недай суьрсет-
дин министрдин 1-заместитель 
Шарип Шарипов ири карчин 
гьайванар хъуьт������������� I������������ уьн къишлах-
рилай гатун яйлахриз вахтунда 
куьчарунин месэла гьялун патал 
Кочубей поселокдиз фена. Ада 
къейд авурвал, эхиримжи йиса-
рин т�������������������������I������������������������ебиатдин шарт�����������I����������ари респу-
бликадин кеферпата авай уьруь-
шрин векьин къалинвилиз пис-
даказ таъсирзава. «Къе, садрани 
тахьай хьиз, гьайванар хъуьтIуьн 
къишлахрилай гатун яйлахриз 
вахтунда ва тамамвилелди куь-
чарунин месэла важиблуди я. Гьа 
ихьтин месэла хуьруьн майишат-
дин суьрсет гьасилзавайбурун 
вилик эцигнава. Районрин вла-
стрихъ галаз алакъа хуьналди, 
РД-дин Минсельхозпродди чил 
жавабдарвилелди ишлемишунин 
месэладал гуьзчивалда», - лагьана 
министрдин заместителди.

Идалайни гъейри, ада ала-
ва хъувурвал, хъуьт���������� I��������� уьн къиш-
лахар анра гьакIдани тIимил 
экъеч���������������������������I��������������������������завай векь чкадал хкун па-
тал бес кьадар вахтунда секинда-
каз туна кIанда. Акси дуьшуьшда 

хъуьтIуьн къишлахрин кьилдин 
участокар баябан чкайриз эл-
къуьнин кар яцIа гьатун мумкин 
я.  Хабар гузвайвал, алай йисуз 
хъуьтIуьн къишлахрал куьлуь 
карчин 1,37 миллион гьайван, ири 
карчин саки 170 агъзур гьайван ва 
2,5 агъзур балк�����������������I����������������ан алай. Эхирим-
жи делилралди, гьайванри кьуьд 
акъудай чкайрал 811 агъзур хеб 
ва цIегь куьчарна. Абурукай 264 
агъзур гьайван дагъдин яйлахриз 

автотранспортдин куьмекдалди 
хутахнава. Алай вахтунда ири 
карчин 22 агъзур гьайван куьчар-
нава. Ботлих (вири хиперин 100 
процент куьчарнава), Казбек (90 
процент), Буйнакск (85 процент), 
Акуша (70 процент) ва ЧIарода 
(65 процент) районрин малдарар 
гьайванар куьчарунив жавабдар-
вилелди эгечIна.

Хуьруьн майишатдин суьрсет 
гьасилзавайбуру гъавурда турвал, 
гьайванар куьчарунин месэла 
хиперилай сар твазвайбурун хци 
къитвал себеб яз эглеш хьана. РД-
дин Минсельхозпродди, вичин 
нубатда, ихьтин гьалар арадай 
акъудун, гьайванрилай сар тва-
дайбур гьазурунин месэлайриз 
таъсир авун патал серенжемар 
кьабулзава. Серенжемдин вах-
тунда АПК-диз талукь важиблу 
маса месэлаярни гьялна. Абурук 
фитомелиоративный серенжемар 
тамамарунин ва алафар гьазуру-
нин месэлаярни акатнава. 

АЛАФРИН КЬАДАР АРТУХАРИН



Марина МУРСАЛОВА,
начальник отдела Кавказско-

го межрегионального управления 
Россельхознадзора, заслуженный 
работник сельского хозяйства РД 

«Заграничные сувениры» на 
территории РФ могут повлечь за 
собой занос и распространение на 
территории страны карантинных 
объектов: вредителей, возбудителей 
болезней и сорняков. Своевременно 
выявить и не допустить такой ситу-
ации – одна из главных задач специ-
алистов Кавказского межрегиональ-
ного управления Россельхознадзора. 
Итак, если Вы отправляетесь в 
путешествие, помните, что с по-
садочным и семенным материалом 
можно занести особо опасных 
карантинных насекомых (калифор-
нийская щитовка), фитопатогенных 
микроорганизмов, семена злостных 
сорняков (амброзия полыннолист-
ная, горчак ползучий,  повилика). 
Если везти картофель, то можно 
найти в чемодане нежданного «по-
путчика» – картофельную моль, а в 
багаже со свежими фруктами – вос-
точную и персиковую плодожорку.

Основной особенностью вре-
дителей является их способность к 
массовому размножению на новых 
территориях. Например, при воз-
можном распространении капро-
вого жука в России ущерб может 
доходить до 6 млрд. рублей в год, 
вредитель способен уничтожить до 
70 % хранящейся продукции. На-
столько же экономически опасными 

являются сорняки повилики по-
левой и амброзии полыннолист-
ной.  От повилики полевой сильно 
страдают посевы овощных культур. 
Амброзия является одним из опас-
нейших аллергенных растений, 
распространяется семенами, кото-
рые могут сохранять жизнеспособ-
ность до 40 и более лет, что делает 
чрезмерно трудной ликвидацию 
образовавшихся очагов. 

Для сведения туристов и пас-
сажиров международных линий, 
Кавказское межрегиональное 
Управление Россельхознадзора 
предупреждает, что в соответствии 
с действующим законодательством 
по обеспечению карантина рас-
тений, запрещается ввозить на 
территорию России: 

- подкарантинные материалы 
растительного происхождения, 
зараженные карантинными орга-
низмами; 

- посадочный материал, семен-
ной материал, картофель без фито-

санитарных сертификатов;
Если возникла такая ситуация, 

что Вы все-таки решились привезти 
домой подкарантинные материалы, 
то обязательно обратитесь к долж-
ностному уполномоченному лицу 
Управления Россельхознадзора, 
который всегда находится на посту 
в пункте пропуска. Подумайте о без-
опасности не только вашего дома, 
близких вам людей, но и о безопас-
ности страны в целом. 

Н.А.ГЬАЖИЕВ,
зегьметдин ветеран,
журналист

Алатай ХХ асирда инсаният-
дин уьмуьрда кьве сеферда Дуь-
ньядин дявеяр хьана. Дуьньядин 
лугьузвайтIани (гзаф уьлквеяр 
какахьнава), дяведин кьилин гьере-
катар виридалай цивилизация вилик 
фенвай Европадин континентда ге-
гьенш тир. Дуьньядин кьвед лагьай 
дяведа (1939-1945-йисар) сифте 
къалхара авайбур гьа са уьлквеяр 
тир. Гьар са дяведихъ вичин логика 
хьана кIанда, амма и кьве дуьшуьш-
дани политикада, адаватдив ацIана 
(ненависть), буьркьуь хьанвай поли-
тикрин гьерекатар, фикирар, мура-
дар винеда жезва. Гьамиша хьиз, чи 
девирдани, гьа вядедани Россиядин 
империя залан яз, пехилвал аваз 
дакIан тирвиляй англосаксонрин 
элита СССР (Россия) терг, барбатI 
авунин къайгъудик ква. Дяве ийиз 
гьазур хьанвай Германия, ам кьиле 
авай блокни галаз, Россиядин ак-
сина ракъуриз чалишмиш хьанва.

Кар масакIа жезва. Германияди 
дяве гьа Европадин кьилин, ам 
Россиядал гьалдарай уьлквейрин 
аксина башламишзава, гуьгъуьнай 
и дяведик Россияни эхкечIзава. 
Нетижада Германиядин чапхунчи-
вилин ва гьадан союзникрин аксина 
дяве тухузвайбур Россия, Британия, 
Франция (Антанта) жезва. КIеве 
гьатайла саксонцийриз Россия герек 
я, гьа са союзда аваз Германиядихъ 
галаз дяве тухузвай. Россия британ-
вийриз душман яз акваз дакIан я, 
адаз зиян гудай фикирарни абурун 
кьилера гьамиша ава.

Германиядин политический та-
рихда машгьур канцлер (адаз желез-
ный канцлер лугьудай) О.Бисмарка 
веси авурди тир: садрани дяве ийиз 
Россиядин аксина экъечIмир – жу-
ваз багьаз акъвазда.  Гьа Бисмаркан 
хтул Лондонда немсерин посоль-
стводин къуллугъчи тирла 1930-йи-
сан сентябрдиз адахъ галаз хьайи 
суьгьбетда У.Черчилля лагьанва: 
«Немсер кIамашар (ахмакьар) я. 
Кьве фронтда дяве тухуз эгечIна. 
Эгер куьне вири къуватар Россия 

кукIваруниз ишлемишнайтIа, чна 
квез вири жуьредин мумкинви-
лер ачухдай, Франция рази тежез 
хьайитIа, чна гьабурни куь ихтиярда 
твадай». Ибур советрин са дипло-
матди официальныйдаказ раижна-
вай суьгьбетдин документдай я. 

Гьа ихьтин кьве чин алай по-
литика Британияди Дуьньядин 
кьвед лагьай дяведин виликни тухуз 
хьана. Гитлер Советрин Союздин 
аксина экъечIун патал алакьдай 
кьван вири жуьредин амалар-ую-
нар авуна. Чпи футфа гуз, паталай 
килигиз гьазур тир. Кьве падни 
зайиф хьайила чпи агъавал ийиз 
башламишдай фикиррал алай абур. 
Амма кар хьайивал хьана, дяве гьикI 
фенатIа тикрар хъийидач. Анжах гьа 
Европа Британияни кваз Советрин 
армияди къутармиш хъийизва. Я 
къадир авач, я эсер. Русофобия Бри-
таниядин уьмуьрдин, политикадин, 
вири гьерекатрин кьилин лишан яз 
къенин девирдани давам жезва.

Советрин девирдин дипломат 
Валентин Фалинакай ктаб акъат-
нава. Ам квелди тафаватлу ва маш-
гьур дипломат тир? Хейлин йисара 
КПСС-дин генсекрин спичрайтер 
яз кIвалахнава, ада Н.Хрущеваз, 
Л.Брежневаз, Ю.Андроповаз речар, 
докладар ва информациядинни 
аналитикадин маса материалар 
кхьизвай пешекар яз кIвалахна. 
Амма адан тафаватлувал са идалди 
тушир, ам дерин акьул, стратегия-
дин фагьумлувал ва фикирар авай 
са дипломат ваъ, гьакI тарихчини 
тир. СССР-дин къецепатан крарин 
министр А.Громыкодин советник 
(меслятчи) яз дипломатиядин хей-
лин гуьруьшрин иштиракчи хьана 
адаз гзаф крар, маса уьлквейрин 
дипломатрин амалар, хесетар акуна, 
абуруз къимет гуз алакьнава. Ктабда 
къейднавай адан кIвалахриз, къей-
дериз, теклифриз баянар (коммента-
рии) 1983-1988-йисара «Известия» 
газетдин кьилин редактордин сад 
лагьай заместитель яз кIвалахай ва 
дипломат мукьувай чизвай журна-
лист Николай Ефимова гузва. Ада 
къейдзавайвал, Дуьньядин кьве 
дяведани чи союзникар яз хьайи 
англосаксонцийри чун дакIанвал, 

чаз хаталувал, кьве чин алаз хьун, 
гьамиша ваз зиян гуз гьазурвал гзаф 
делилралди тестикьзава. Тарихдин 
гзаф чешнейрал субутариз я амери-
канвийриз, я англичанриз садрани, 
са шартIарани ихтибар тавуниз, 
гьикI хьайитIани тапарардайди, 
гафунин иеси туширди, вун алцуриз 
алахъдайди чир хьуниз ва гьамиша 
рикIел хьуниз эверзава ада.

Тарихдин делилар къе сирер 
туш. Союзникар яз гьеле дяведа 
амаз, 1945-йисан апрелдин кьилера 
У.Черчиля, тади кваз «Немыслимое» 
тIвар алай дяведиз гьазур хьунин 
операция гьазурунин буйругъ гузва. 
СССР-дин аксина дяве 1945-йисан 
1-июлдиз эгечIун фикирдиз къа-
чунвай. Вири гьазурвилерни акун-
вай. Саксонцийрин фикирдалди и 
дяведа Америкадин, Британиядин, 
Канададин кьушунри, польский экс-
педиционный корпусди ва гьакIни 
Шлезвиг Гольштейнда, Даниядин 
Кьиблепата хуьзвай яракьламиш 
немсерин 10-12 дивизияди ишти-
ракун лазим тир. Гитлер амач кьван, 
гила иеси Черчилль хьанва. Гьа 
Гитлеран кьисмет гила Советрин 
Союздиз къурмишиз гьазур тир ам. 
Инсанвилин са къилихни адаз хас яз 
аквазвач, анжах душмандин адават, 
вагьшидин ажугълувал, масадбурун 
иви хъунин гьевеслувал гзаф я. Ам 
Британский империядин вири та-
рихда кьилинбурукай яз миллетдин 
авторитетда хьайи са политический 
деятель тир. 

Гьа миллет вични гьа поли-
тикдиз ухшамишди ва лайихлуди 
яз малум я. Им саксонцийрин 
гьакъикъатдин накьан, къенин ва 
гележегдинни чуьнуьх тийизвай 
чинин шикил я. Саксонский США 
мадни яргъаз физва. Гьа дипломатди 
къейдзавайвал, гьеле 1946-йисуз, 
президент Г.Трумэнан девирда, 
США-ди чпиз еке метлеб авай къа-
рар кьабулзава: Советрин регьберри 
гьихьтин политика тухвайтIани, гьа 
СССР вич географиядин картайра, 
политикадин майданра, уьлкве яз 
гьа алай чилел хьун Америкадин 
хатасузвилин итижрихъ галаз гьич 
кьазвач, яни Америкадиз гьамиша 
хаталу я. Я США, я СССР (гьел-
бетда, гила Россия) – чилел сад 
аламукьун лазим я. Сергьятсуз 
вагьшивилин темягькар планар, 
фикирар.

(КьатI ама)      

100 БАЛЛ КIВАТIНА

ПАМЯТКА ТУРИСТА

ПЛАНАР – ХАТАЛУ, 
ФИКИРАРНИ – ЗЕГЬЕРЛУ

ЖУРНАЛИСТДИН КЪЕЙДЕР

ТУЬКIУЬР ХЪИЙИЗВА

МАЛУМАТ
Э.Ф.ИБРАГЬИМОВ, 
Россиядин МВД-дин «Ахтынский» МО-дин начальник
 
Алайди гатун вахт я. Гьавадин чимивал ва зегьемлувал 

къвердавай артух жезва. Серинвал къачун патал гзафбуру 
исятда вацIара ва вирера чуьхуьнагарзава. Инсанри, иллаки яш 
тамам тахьанвай аялри акатай гьи чкада хьайитIани сирнавун 
хаталу я. И кар гьамиша рикIел хуьх!

ЧИ КОРР.

Ахцегьрин юкьван обра-
зованидин 1-нумрадин 
мектеб акьалтIарнавай 

Шамил Палчаева урус чIалан 
ЕГЭ-дай 100 балл къазанмишна. 
Шамил амай аялрин арада гьа-
миша гьар са затIунин гъавурда 
гьатиз кIан хьуналди, кьетIен 
акьулдалди, къанажагъдалди та-
фаватлу тир. Чирвилер къачунин 
рекье ийизвай чалишмишвилери 
ва и кардиз еке итиж хьуни адаз 
мектеб къизилдин медалдалди 
акьалтIариз ва государстводин 
имтигьанрай виниз тир баллар 
къазанмишиз куьмекна.

«Виликдай заз акI авай хьи, 
гуя виридалайни четинди им-
тигьанриз гьазурвал акун я. 
Амма гьакъикъатди субутарна 
– акьалтIай четинвал нетижаяр 
гуьзлемишун я. Чна – хизандини, 
муаллимрини – баллар малум 
жедалди вахт рикIик еке теспача-
вал кваз гуьзлемишна. За хъсан 
нетижадик умуд кутунвай… 100 
балл халисан савкьат хьана. За ви-
ридаз-хизандиз, муаллимриз гайи 

насигьатрай, гьевесламишунай ва, 
кьилинди – зи алакьунрихъ инан-
мишвал авунай рикIин сидкьидай 
чухсагъул лугьузва», – вичиз хас 
тирвал, кIусни дамах гвачиз баян 
гузва хьанвай агалкьунриз гадади.

Шамилаз уьлкведин медици-
надин вузрикай садак экечIдай ва 
вичин машгьур мукьва-кьилийри-
кай сад тир Къемер Адигуьзелова-
дин-Палчаевадин – медицинадин 
илимрин докторвилин дережа 
къазанмишай сад лагьай дагъви 
дишегьлидин тIварцIиз лайихлу 
жедай ният ава.

ЯШАЙИШДИН СЕРТИФИКАТ 
ВАХКАНА

Женгинин гьерекатрин ветеранрин йикъаз талукь яз Ахцегь 
районда Ватандин ЧIехи дяведин ветерандин хендеда 
Мамедова Инжихан Нагъдиевнадив яшайишдин кIвал 

къачун патал сертификат вахкана. 1925-йисуз дидедиз хьанвай адан 
уьмуьрдин юлдаш Зейнал Агъабегович Гьажикъулиеваз Ахцегьрин 
РВК-ди фронтдиз эвернай. Ам «За оборону Кавказа», «Германиядин 
винел гъалибвал къачунай», «Гъалибвилин 20 йис», «Гъалибвилин 
30 йис», «Гъалибвилин 40 йис» медалралди ва орденралди къейдна. 

Ветерандин хендедадив шагьадатнама райондин Общественный 

палатадин председатель Али Исмаилова ва УСЗН-дин зегьметдин ва 
дяведин ветеранрин крарин рекьяй отделдин кьилин пешекар Софа 
Ризвановади вахкана. Яшайишдин кIвал къачун патал вахчун тийидай 
субсидияди 1 171 296 манат тешкилзава. И такьатар федеральный бюд-
жетдай къвезва. Вахчун тийизвай ссуда набутрин, Ватандин ЧIехи дяве-
да телеф хьайи иштиракчийрин хизандин членрин яшайишдин шартIар 
хъсанарун патал тайинарнава. Ветерандин хендеда И.Мамедова ихьтин 
метлеблу документ къачуни гзаф шадарна. Ада уьлкведин ва региондин 
руководствойриз Ватандин ЧIехи дяведин иштиракчийрин хизанриз 
ихьтин дикъет гунай чухсагъул лагьана.

– Малум тирвал, 1-июлдиз чи 
районда къати марф ва хар къва-
на. Идакди бязи чкайриз селлер 
атана. Нетижада Ахцегь райондин 
УОС-дин гуьзчивилик квай дугу-
нардай къаналриз ва гьакI хуьруьн 
майишатдин майданриз еке зарар 
гана. Селди Ахты-Какинский ва 
Гуьней патан къаналриз еке за-
рарар ганва. Алай вахтунда сел-
дин хура гьатай вири объектрин 
технический гьал ахтармишзава, 
гьак����������������������������I��������������������������� ремонтдин кIвалахарни баш-
ламишнава, – лугьузва райондин 
УОС-дин начальник Мажидин 
Мамедбегова. 

Къейдин, Ахты-Какинский 
къаналдин тахминан 2,5 километ-
рдин ва Гуьней патан къаналдин 
4 километрдилайни гзаф мензил-
диз зарар хьанва. УОС-дин кар 
алай инженер Равиль Гьамзаеван 
гуьзчивилик кваз Гуьнейдин 
къаналдал ремонтдин кIвалахар 
тухузва. ТIебиатдин бедбахт-
вилин нетижаяр алудайдалай 
кьулухъ, 5-6-июлдиз и къаналдиз 
дугунардай яд хъиягъун фикир-
диз къачунва. Идалай гуьгъуьниз 
Ахты-Какинский къаналдални ре-
монтдин кIвалахар башламишда.



С 1 июля начался прием заявлений на выплату 
для будущих мам, вставших на учет в ранние сроки 
беременности, и находящихся в трудной финансовой 
ситуации, а также для одиноких родителей, которые 
воспитывают детей в возрасте от 8 до 17 лет. Раз-
мер пособия для будущих мам составит половину 
регионального прожиточного минимума взрослого 
человека, а пособие для одиноких родителей со-
ставит половину регионального прожиточного 
минимума на ребенка.

Подать заявление можно будет на портале госус-
луг или в клиентской службе 54 территориальных 
подразделений Пенсионного фонда Дагестана в 
городах и районах. В ведомстве напоминают, что 
выплата семьям с одним родителем составит 5 378 
рублей в месяц на каждого ребенка (50% от про-
житочного минимума ребенка в регионе), а выплата 
беременной женщине – 5 493 рубля (50% от про-
житочного минимума трудоспособного в регионе).

Пенсионный фонд Дагестана разъясняет, что по-
собие для будущих мам могут получить женщины, 
вставшие на учет в первые 12 недель беременности, 
если доход на человека в семье не превышает про-
житочного минимума на душу населения в регионе. 
Пособие назначается с учетом комплексной оценки 
нуждаемости, что подразумевает оценку доходов 
и имущества семьи, а также применение правил 
нулевого дохода.

Ежемесячное пособие выплачивается с месяца 
постановки на учет, если мама обратилась в течение 
30 дней с постановки на учет, или с месяца обраще-
ния, если мама обратилась по истечению 30 дней с 
момента постановки на учет вплоть до родов. Очень 
частым вопросом от будущих заявителей является 
вопрос о том, получат ли пособия те женщины, роды 
которых запланированы на первые числа месяца. От-
вет очевиден - ежемесячное пособие выплачивается 
за полный месяц, включая месяц родов. 

Что касается пособия для одиноких родителей, 
то ежемесячное пособие предоставляется одиноким 

родителям с детьми в возрасте от восьми до шестнад-
цати лет включительно, если доход в семье – меньше 
одного прожиточного минимума. В Пенсионном 
фонде Дагестана разъясняют, что пособие выпла-
чивается на каждого ребенка указанной возрастной 
категории, в отношении которого действует судебное 
решение о назначении алиментов или в отношении, 
которого заявитель выступает единственным роди-
телем. Кроме того, выплата распространяется на 
детей-сирот. В этом случае право на ежемесячное 
пособие имеет их опекун (попечитель), но только 
если ребенок не находится на полном государствен-
ном обеспечении.

Если заявление было подано лично в клиентской 
службе Пенсионного фонда России, то в случае по-
ложительного решения средства будут перечислены 
в установленный законом срок без дополнительного 
уведомления заявителя. Если оснований для назначе-
ния выплаты нет, то в течение 1 рабочего дня со дня 
принятия такого решения, заявителю направляется 
уведомление. 

РАЙОТДЕЛЕНИЕ ПЕНСИОННОГО
 ФОНДА РФ по РД

ВИШ БАЛЛ КЪАЧУНАЙ ВИШ 
АГЪЗУР МАНАТ ПУЛ ГУДА

ПО УКАЗУ ПРЕЗИДЕНТА РФ

ЯШ ТАМАМ ТАХЬАНВАЙБУР 
ТЕРБИЯЛАМИШУНА ДИДЕ-БУБАЙРИН ВА АБУР 

ЭВЕЗЗАВАЙБУРУН АСУЛ ВЕЗИФАЯР

ЛГА ЭНВЕР

ГРАФИК
отчетов перед населением участковых уполномоченных по-

лиции о проделанной работе за 2021 год

Аллахверенов Ф.Р. – 23.08.2021 г., 10:00, с.Ахты Ахтынского района, 
ответственный от руководства территориального органа МВД России 
Алиев В.Г.

Сафербеков А.И. – 23.08.2021 г., 10:00, с.Ахты Ахтынского района, 
Алиев В.Г.

Пулатов С.А. – 24.08.2021 г., -/-, с.Зрых Ахтынского района, -/-
Шарифов А.К. – 25.08.2021 г., -/-, с.Хрюг Ахтынского района, -/-
Вагабов С.Х. – 26.08.2021 г., -/-, с.Кака Ахтынского района, -/-
Манатилов К.С. – 27.08.2021г., -/-, с.Луткун Ахтынского района, -/-
Моллалиев А.А. – 28.08.2021 г., -/-, с.Смугул Ахтынского района, -/-
Алишев М.Х. – 30.08.2021 г., -/-, с.Фий Ахтынского района, -/-

Приложение
к постановлению Избирательной  комиссии 

Республики Дагестан от 26 июня 2021 г. № 125/783-6

ГРАФИК
работы территориальных избирательных комиссий Респу-

блики Дагестан и участковых избирательных комиссий по прие-
му заявлений о включении избирателей в список избирателей по 
месту нахождения на выборах депутатов Государственной Думы 

Российской Федерации восьмого созыва и выборах депутатов 
Народного Собрания Республики Дагестан седьмого созыва

Прием заявлений в территориальных избирательных комисси-
ях РД – со 2 августа по 13 сентября 2021 г., в будние дни (понедельник-
пятница) с 09.00 час. до 12.00 час. и с 14.00 до 17.00 час., в выходные 
дни – с 10.00 до 14.00 час.

Прием заявлений в участковых избирательных комиссиях – с 
8 по 13 сентября 2021 г., в будние дни (понедельник-пятница) с 13.00 
до 18.00 час., в выходные дни с 10.00 до 14.00 час.

Оформление заявлений о голосовании по месту временного пре-
бывания – с 14 по 16 сентября 2021 г., с 9.00 до 14.00 час. 

А.МАКСУМОВА,
Россиядин «Ахтынский» 
МО МВД-дин юрисконсульт

Ая л р и н  г ь а к ъ и н -
дай къайгъударвал 
чIугун диде-бубайрин 

акьалт�������������������������I������������������������ай важиблу везифа я. Ди-
де-бубайрин везифаяр – им чпин 
яш тамам тахьанвай аялар тер-
бияламишунин ва хуьнин рекьяй 
диде-бубадин ихтияррин кIватIал 
я. Ихьтин ихтияррдин жергедик 
чпин яш тамам тахьанвай аял 
хуьнин ва тербияламишунин, адан 
законлу ихтиярар ва итижар хуь-
нин месэлаяр акатзава. Гьа са вах-
тунда диде-бубаяр чпин аялрин 
сагъламвилин, физический, пси-
хикадин, руьгьдин ва ахлакьдин 
рекьяй вилик финикай къайгъу 
чIугунизни мажбур я. Абурухъ 
маса ксарин вилик чпин аялар 
тербияламишунин рекьяй артухан 
ихтиярар ава. Яш тамам тахьанвай 
аялдин диде-буба ам асул умуми 
образованиедал таъминаруниз ва 
аялди юкьван умуми образование 
къачун патал шарт�������������I������������ар яратмишу-
низ мажбур я. 

Диде-бубайриз чпин яш тамам 
тахьанвай аялрин итижар гьисаба 
кьун тавуна ихтиярар кьилиз акъу-
дун къадагъа я. Диде-бубайрин ва 
аялрин арада фикиррин чаравал 
хьайи дуьшуьшра къаюмвалдай 
орган аялрин ихтиярар ва итижар 
хуьн патал векил тайинаруниз 
мажбур я. Гьатта аялдин диде-
буба адакай чара яз яшамиш 
жезват������������������������   I�����������������������   ани, абурухъ санал яша-
миш жезвай диде-бубадихъ хьиз, 
сад хьтин ихтиярар ва везифаяр 
ава. Гьелбетда, и кар суддин къа-
рар авай дуьшуьшдиз талукь туш. 
Диде-бубайриз аялдикай кьилдин-
даказ яшамиш жезвай дуьшуьшда 
чпин ихтиярар кьилиз акъудунин 
къайдадин гьакъиндай кхьинин 
жуьреда соглашение кутIундай 

ихтиярар ава. Чи уьлкведин Хи-
зандин кодексда диде-бубайрин 
хсуси ихтияррин ва мажбурна-
майрин агъадихъ галай жуьреяр 
къалурнава:

1. Маса ксарив, гьа жергедай 
яз аялдин мукьва-кьилийрив гекъ-
игайла, диде-бубадихъ чпин аялар 
тербияламишунин рекьяй артухан 
ихтиярар ава (П.1 ст.63 СК РФ)

2. Диде-бубаяр чпин аялрин 
сагъламвилин, физический, пси-
хикадин, руьгьдин ва ахлакьдин 
жигьетдай вилик финин гьакъ-
индай къайгъударвал чIугуниз 
мажбур я (п.1 ст.63 СК РФ). И 
вахтунда диде-бубайриз чпин 
аялрин психикадин ва физический 
сагъламвилиз, абур ахлакьдин 
рекьяй вилик финиз зиян гудай 
ихтияр авач (п.1 ст.65 СК РФ). 

3. Диде-бубаяр чпин аялри 
асул умуми образование къачун 
таъминаруниз мажбур я (п.2 ст.63 
СК РФ).

4. Диде-бубайриз, аялрин фи-
кирар гьисаба кьуналди, образо-
вание гудай идара ва аялри асул 
умуми образование къачун патал 
кIелдай жуьреяр хкядай ихтиярар 
ава. (п.2 ст.63 СК РФ)

5. Диде-бубайривай махсус 
векилвилер авачиз чпин аялрин 
ихтиярар ва итижар хуьз жеда ва 
абур и кар кьилиз акъудуниз маж-
бурни я (п.1 ст.64 СК РФ).

6. Диде-бубайриз законсузда-
каз ва я суддин къарар авачиз чпин 
патав аял тазвай гьи касдивай 
хьайитIани ам элкъвена вахчун 
истемишдай ихтияр ава. (п.1 ст.68 
СК РФ). 

7. Аялдикай кьилдиндаказ 
яшамиш жезвай диде-бубадиз ам 
тербияламишунин карда ва аялди 
образование къачунин месэлаяр 
гьялуна аялдихъ галаз барабар-
даказ иштиракдай ихтияр ава. 
(п.1 ст.66 СК РФ). Аялдихъ галаз 
санал яшамиш жезвай дидеди ва я 

бубади лагьайтIа, и ихтияр кьилиз 
акъудуниз манийвал авуна виже 
къведач. 

8. Аялдикай кьилдиндаказ 
яшамиш жезвай диде-бубадиз 
адакай тербиядин, сагъламардай 
идарайрин, агьалияр яшайишдин 
рекьяй хуьдай тешкилатрай ва 
маса чкайрай малуматар къачудай 
ихтиярар ава (п.4 ст.66 СК РФ).

Аялдиз тербия гуналди, диде-
бубаяр адан сагъламвилин, физи-
ческий, психикадин, руьгьдин ва 
ахлакьдин рекьяй вилик финин 
гьакъиндай къайгъу чIугуниз 
мажбур я. Аялар тербияламишу-
нин рекьяй чпин хиве авай вези-
фаяр кьилиз акъуд тавур ва я бес 
кьадарда тамамар тавур, абурун 
гьакъиндай къайгъударвал чIугун 
тавур дуьшуьшра диде-бубаяр 
хизандинни правовой (диде-буба-
вилин ихтияррикай магьрум авун 
ва чеб лайихсуздаказ тухузвайла 
абурун диде-бубавилин ихтиярар 
сергьятламишун), гражданско-
правовой (яш тамам тахьанвай 
аялри ганвай зияндай абурун 
диде-бубайрин, абур эвеззавай 
ксарин жавабдарвал), админи-
стративный (аялриз тербия ва 
чирвилер гунин рекьяй везифаяр 
тамамар тавунай диде-бубайрин 
ва абур эвеззавай ксарин жаваб-
дарвал) ва гьатта уголовный (яш 
тамам тахьанвайбуруз тербия 
гунин рекьяй жуван хиве авай 
везифаяр тамамар тавун) жаваб-
дарвилиз чIугваз жеда. 

Диде-бубайрин ихтиярар ва 
везифаяр ахлакьдал бинеламиш 
жезва. Абур чпин яш тамам та-
хьанвай аялрив къайгъударви-
лелди эгечIунин марифатдин диб 
гьикьван мягькемди ятIа, гьакьван 
инанмишвилелди лугьуз жеда 
хьи, диде-бубавилин ихтиярар, гьа 
жергедай яз мажбурнамаярни кьи-
лиз акъудунин кар истемишзавай 
дережада ава.

Гила Дагъустанда ЕГЭ 
вахкудайла 100 балл къа-
чурбуруз, школьникрин 

вири Россиядин олимпиадайрин 
гъалибчийриз ва призерриз, абурун 
муаллимриз, школьникрин олим-
пиадайрин 1-дережадин гъалиб-
чийриз 100 агъзур манат пул гуда. 
Вич ЕГЭ вахкудайла 100 балл къа-
занмишайбурухъ, вири Россиядин 
олимпиадайрин гъалибчийрихъ ва 
призеррихъ, образованидин феде-
ральный проектрин гъалибчийрихъ 
галаз гуьруьшмиш хьайи вахтунда 
Дагъустандин Кьилин везифаяр 
вахтуналди тамамарзавайди тир 
Сергей Меликова идан гьакъиндай 
малумарна. 

– Чна чпин зегьметдал ва ала-
кьунрал хъсан нетижаяр къазан-
мишзавай аялар ва абурун муал-
лимар патал махсус премияр тай-
инарунин гьакъиндай къарар кьа-
булнава. Кьилди къачун хьайитIа, 
школьникрин вири Россиядин 
олимпиададин эхиримжи девир-
дин призерриз, чпи ЕГЭ 100 балл 
къачуналди вахкай выпускникриз 
100 агъзур манат премияр гудайвал 
я, – лагьана Сергей Меликова.

Июндин эхирдин делилралди, 
чи республикада ЕГЭ вахкудайла 
100 балл къачунвай 40 кас ава. И 
жуьредин премияр республикадин 
бюджетдин такьатрин гьисабдай 
гуда.   

И мукьва, 5-июлдиз, 73 йисан 
яшдаваз Агъабалаев Энвер (Лга 
Энвер) кечмиш хьана, Аллагьдин 
рагьметдик кваз хьуй! ХХ асирдин 
2-паюна лезги шииратдиз ва публи-
цистикадиз атай ам «ЦIийи дуьнья» 
газетдин редакциядин коллективдин 
дуст ва штатдик квачир корреспон-
дент, лезгийрин писателрин Союз-
дин (ЛПС) член тир.

Энвер Агъабалаев 1948-йисан 
5-июндиз Ахцегь райондин Лгарин 
хуьре дидедиз хьана. Ахцегьрин 
1-нумрадин юкьван чирвилерин 
школа ва Махачкъаладин хуьруьн 
майишатдин техникум куьтягьна. 
1968-1970-йисара Советрин Ар-
миядин жергейра къуллугъна хайи 
ватандиз хтай жегьил пешекарди 

вичин вири чирвилер ва къуват уьмуьрдин юлдаш и майишатдин 
кIвенкIвечи доярка, «Знак Почёта» ордендин сагьиб Пашаева Бенев-
шадихъ галаз санал «Ахтынский» совхозда малдарвал артмишуниз 
гана. Районэгьлийрин рикIел ам чешнелу малдар ва нисияр хкуддай 
устад хьиз алама. 

Энверан рикI гъвечIи чIавалай хайи чIалал, художественный 
ктабар кIелунал (ада милли литературадин девлетлу хсуси ктабхана 
кIватIнава) ва шиирар кхьинал алай. Зегьметдикай азад вахт рикI алай 
кардиз серфуникай ада лезет хкудзавай. 1980-йисарилай Энверан шии-
рарни публицистикадин гъвечIи эсерар «ЦIийи дуьнья», «Коммунист» 
(«Лезги газет») газетриз акъатиз хьана. Адан гъиликай хкатай кьван 
вири эсерар санал кIватIайтIа, гьатта 2 томдин итижлу ктаб жеда. 

Чна дериндай хажалат чIугуналди, Энверан хизандиз ва адан вири 
мукьва-кьилийриз башсагълугъвал гузва. Вичиз рагьмет хьуй! 

РАЙОНДИН «ЦIИЙИ ДУЬНЬЯ» 
ГАЗЕТДИН РЕДАКЦИЯДИН КОЛЛЕКТИВ



ЦIийи  дуьнья
 (Новый  мир)
Учредитель:

Администрация
 Ахтынского   района
Республики Дагестан

Главный редактор
Д.Ш.ШЕРИФАЛИЕВ

Газета перерегистрирована Управлением федеральной службы 
по надзору в сфере связи, информационных технологий и массовых 
коммуникаций  по  РД  22  января 2019 г.  Регистрационный  номер    
ПИ № ТУ 05-00401.

Позиция редакции может не совпадать  с точкой зрения 
авторов, которые  несут ответственность   за достоверность  и 
объективность предоставленных для публикации материалов. 
Рукописи не рецензируются и не возвращаются. При перепе-
чатке  ссылка на  «Новый мир»  обязательна.

Адрес  редакции и издателя: 
368730, РД, Ахтынский район,
с. Ахты, ул.Герейханова, д.33.

                                              
Телефон главного редактора   

            8(988)-654-59-49
Электронная  почта газеты:

newworld1928@mail.ru

           ИНДЕКС 63312 
Газета «Новый мир» сверстана  и отпечатана в 
ООО «Типография-М»  по адресу: г.Дербент, 

ул.С.Курбанова, 25. Электронная версия  газеты 
на сайте www.akhty.ru

По вопросам  качества  печати  обращаться 
в типографию ООО «Типография-М»

Время  подписания в печать по графику  14.00. 
Подписано в печать 14:00

Газета выходит 52 раза в год.
Тираж 1450 экз.              Заказ №____

ЛИТЕРАТУРАДИН ЧИН
ЗИ УЬМУЬР

ЯхцIур лагьай йисара атана чилел,
Гзаф къар-фер атана зи кьилел,
Бахтсуз уьмуьрдик диде хьана кьуьзуь,
Бубадикайни заз хьайд я къунши.

Мад са бахтсузвал атана кьилел,
Машиндай зун аватна чилел.
Уьмуьрди заз кьунай хьи къаза,
Дуьньядин сесеркай зун хьана яргъа.

Пудкъад лагьай йисара акъатна патаз,
Чир хьана заз гъилерал рахаз.
Яваш, яваш за ачухна вилер,
Малум хьана хийирдин рекьер.

Мад уьмуьрди заз кьуна хьи къаза,
Вилер закай хьана хьи яргъа.
Вилерлай фена накъварин архар,
Зун таканбуруз хьана хьи хъуьрар.

ГИЛА ХЬАНВА СОВЕТРИН 
КЪАДИР

Гзаф йисара за чIугуна зегьмет,
Чи ванциз ийидай хьи гьуьрмет.
Гила чи гафуник кумач хьи кьел,
Хажалат хьанва заз: амач хьи гьуьрмет.

Я гьакь амач, я зерре гьуьрмет,
Агъзур манатар-шейэрин къимет.
Инсанриз хьанва еке фикир,
Гила ава абуруз советрин къадир.

ЧIехи чатар (карханаяр) хъувунва кIеви,
Хехни кутIа кьунва муьрхъуь,
Инсанри чпи-чпик ийизва фикир:
«Мукьва я лугьуз, дуьньядин эхир».

Эй чIехибур, квез суза я, минет,
Чи арада хтур мадни гьуьрмет,
Карханайрин куьлегар чи гъиле хутур,
Чи кутIа, мишер кардик кухтур.

АЛАЙ ДЕВИР
Эй чIехибур, квез я минет,
Агъуз ая шейэрин къимет.
Алверчийрикай хьанва аждагьаяр чIехи
Мад абурун чиниз хъижезмач регъуь.

Накьан ветеран – зегьметдин игит,
Къе ам авай гьалдиз килиг.
Кьве кепек я къвезвайди гъилиз,
ГьикI хъфида ам хизан хуьз кIвализ?

Гьикьван хьуй чун и четин йикъа?
Никай жеда чаз кьадай чка?
Кино, театрдихъни вил хьанва пара,
Лагь, хуьре абур чаз мус аквада?

Колхоз, совхоздин квахьнава гел,
Дуьз гаф лагьайла, къвезва хъел.
Лежберар кьилер хура туна ава,
Жегьилрин гъилерни хъуьчIуьк ква.

Рубика квез кхьена шиирар,
Адан гафарикай къачу хийирар.
Куьн сагъ хьун я чаз герек,
Садвилини, гьелбет, хъийида куьмек.

АДАН РУЬГЬ ЧИ АРХА Я
Хкаж хьухь куьн КIелед хивиз,
Шарвилидиз эциг гуьмбет чIехи.
Адан къаматди гьайбатлу, гужлу
Лезгистан ийирвал гьевеслу.

Шарвилидин тур юзурла,
Адан дустар шад жедай.
Шарвилидин гъуд юзурла,
Душманриз инад жедай.

Шарвилиди тур гелягъна,
Душманд кьушунди ян гана.
Хаинкаррин фитIнедикди
Пагьливанди чан гана.

Адан юрдал эхциг кIвалер,
КIвалер кIвалах гъиле яхъ.
Адан тIварцIиз ая гьуьрмет,
Лезгийрин тIвар вине яхъ.

Шарвилидиз и чIал бахшайд
Хуьруьгви я, Роберт я.
Шарвилидкай пайдах яхъ квез,
Адан руьгь чи арха я.

ВАЗ ДАГЪЛАРИ ЭВЕРЗАВА
Дагълар ава чахъ такабур,
Дагъустан Ватан я чи.
Бубайрин мисалриз це дикъет,
Бедбахтвал кьилел текъвервал чи.

Куьтен, тураз хкваш рикIел,
Шаламарни ахлукI кIвачел,
Дагъдин синел тукIук лапаг,
Ацукь кIаник вегьена сумаг.

БалкIанрикай куьн жемир яргъа,
Дагъдин рекье я абур арха.
Хам шивериз ягъа пурар,
Аквада квез абурун гьунар.

Малар-хипер артухарун герек я,
Абурун суьрсет чаз уьмуьрда куьмек я.
Масадбурун шейэр иниз гъимир,
Абурукай чаз авач хийир.

Дагъустанда ава зурба устIарар,
Зигьин-фикирдиз чIехи гьунарар,
Ракь, къван, кIарас муьтIуьгъ я гъилериз,
Гаф авач абурун гъилин шейэриз.

Роберта квез кхьена шиир,
Адан гафариз це хъсан фикир.
ЧIуру крарик ам кваз хьайид туш,
Багъри, мукьад адахъ хьайид туш.

       
ВАЛЕНТИН ЭМИРОВАЗ

Валентинан тIварунихъ кхьизва и шиир
Зи гафариз куьне це фикир.
Душмандихъ галаз женгера къати
Асландин рикI адан хьана мад лигим.

Бирдан бедбахтвал атана кьилел,
Кана, аватна Майкопдин чилел,
Акур инсанрай акъатна гьарай:
«Гьавадин пагьливан къакъатна чавай!»

Пионерри хуьзва памятникдал цуьквер
Призывникри кьазва анал кьинер,
Ватандиз вафалу жеривал,
Буба, дидедал баркалла къверивал.

Адан тIвар фидач гьич рикIелай, 
Адан тIвар эхцигзава хтулрални куьчейрал.
Игитдин тIвар эбеди я рикIера,
В.Эмирован къекъвезва чун куьчейра

ХУЬРУЬН УЬМУЬР
Экуьнихъ чубан акьалтда кIвачел,
ЦIару бармакни алукIда кьилел,
Фу авай чанта вегьена къуьнуьз,
Фида ам хперин гуьгъуьниз.

Лежберди экуьнахъ ачухда вилер,
ТIаз жеда адан къуьнерни гъилер.
Нисини фу тIуьна вичиз,
Фида ам къуьлуьн никIиз.

УстIарди хкадарна, къарагъна кIвачел,
Кьве виш грамм ичкини хъвада эвел,

КутIа, нажагъ кьуна гъиле.
Къуьншид кIвалахал гьатда рекье.

Муаллимди ийида чин-гъил михьи,
АлукIда авай костюм, перем цIийи.
Ктаб, дафтар аваз гъиле,
Гьатда ам мектебдин рекье.

Сят цIудаз духтурар кIватI хьана вири,
Фида абур палатайриз михьи.
Азарлуяр, сабура, яда квез рапар,
Са гьафтеда куьн хъижеда сагъар.
               

ТЕРБИЯ
ЧIукулдилай фу багьа я, гьелбет.
Эй инсанар, куьне квез ая гьуьрмет.
Зайиф инсанрал яргъи имир гъил,
Къуй хуьрай абуру чпин кьил.

Эй жегьилар, куьне яхъ гъилер кIевиз,
Куьз акъвазнава куьн чилиз килигиз?
ЧIуру инсанрикай хьухь куьн яргъа,
Абурукай квек хкIада хата.

Эй дидеяр, куьне хкаж кьилер виниз,
Куь мурадар, хиялар фирвал кьилиз,
КIвалелни хизандал твах гуьзчивал кIевиз,
Жеривал абурухъ кIвал, хизан къени.

Эй дишегьлияр, куьн аялриз килиг,
Ктаб, дафтар абурун гъилик эциг.
Вердишара аял кьепIинамаз,
Кьаз жеривал хатадин пад виликамаз.

Эй аялар, куьне ая хъсан кIел,
ЧIехибурун гафарикай къвемир хъел.
Муаллимриз, бубадиз хьиз, ая гьуьрмет,
Хъсан гележег хьуй квез кьисмет.

СТАЛИНАКАЙ ЧIАЛ
Москвадикай ваз ватан хьана,
Четинвилериз на дурум гана.
Ильичан мурадар фейла кьиле, 
Акъвазарна вун гьукуматдин кьиле.

Колхоз, совхоздин эцигна бине,
Халкьдин дуланажагъ жеривал вине.
Лежберрик акатна кIвалахдин ашкъи,
Фабрик, заводар къачуна ванци.

РикIелни алачир бедбахтвал атана ви кьилел,
Душманар атана чи Ватандин винел.
ЧIехи, гъвечIи яракь аваз гъиле, 
Ватан хуьз фронтдиз гьатна рекье.

Кьуд йисуз чIугуна женгер чIехи,
Дурум гана кашаризни мекьериз вири
Эрзиман мурад акъудна кьилиз,
Пайдах хкажна Рейхстагдилай виниз.

ЧУН ДАГЪЛАРА ХАЙИБУР Я!
Чун дагълара хайибур я,
Булахрин яд хъвайибур я,
Гьуьрмет ийиз хайи чилиз,
Чун дагълара хьайибур я!

Жигъиррикай – гегьенш рекьер,
ВацIарални – тIарам муькъвер,
Гьар са кIвале – межлис, мехъер,
Чун дагълара хайибур я!

Гъилел вад тIуб герек я хьи,
ТупIар чеб-чпиз куьмек я хьи,
Чун сад-садаз арха хьурай,
Мадни чIехи стха хьурай.

Ветеранриз ая гьуьрмет,
Чилелни чIугу зегьмет,
Пис ксариз ая лянет,
Чун дагълара хайибур я!

Роберта квез изва минет,
Жувалай алакьдай ая гьуьрмет,
Дуьз крарал эциг къимет,
Чун дагълара хайибур я!

Хуьруьг ЖАМИЛ

ХАЙИ ЧИЛ
Хайи чIал чи дамах я,
Ам миллетдин даях я.
Заз ам пара масан я,
Ам зи рикIин аман я.

Зи ватандин девлет я,
РикIиз чими суьгьбет я.
Заз кIани тир хайи чIал,
Кьисметди заз гайи чIал.

Гьар лезгидиз вине я,
Чи миллетдин бине я,
Зи азиз чIал, масанди,
Вун зи халкьдин къеле я!

БАЛАЯР
Гьар са диде-бубад мурад
Бахтлу хьун я балаяр.
КIанда даим хьана лап шад
Чпин рушар, рухваяр.

Балаяр я вилин эквер,
Диде-бубад дамах я.
Экуь хьурай къуй куь рекьер,
Пакад йикъан даях я.

Балайрини гьич рикIелай,
Диде-буба алуд тавуй.
Ширин гафар луз мецелай,
Чпин ашкъи агуд авуй.

ФАНА ДУЬНЬЯ
Фана дуьнья! Къвез 

хъфизва инсанар.
Са касдиз-гьахъ, 

садаз батIул масан я.
Вуч кIандатIа хкягъа квез, 

мугьманар!
Амма гьахъвал хкягъайдаз

 хъсан я.
Къуй дуьньяда гзаф 

хьурай хъсанвал!
Вине хьурай адалатлувал,

 инсанвал!

Роберт КЕРИМОВ, Хуьруьгрин хуьр 

МИСКIАЛАР
Лацуди я цуьк,
Хъуьтуьлди я туьк,
Шекер хьиз хадач,
Живедик цIрадач.

***

Виртни вири къакъудда,
Тама тарни агудда,
Кхунарда чIижерни,
Авадарда мегъверни,
Магъарадиз хъфида,
Ахвар хъуьтIуьз ийида.

***

Юкъузни-йифиз,
Вичин тарифиз,
Кьулар цлалла,
Гъварар кьамалла.

***

Вич дидедин дамах я,
Беденни хам къвах я,
Гагь кьуьлериз аквазва,
КIулал аял къугъвазва,
Лайлаярни лугьузва.


